
Molteno 



Manana na Tsakani va yile eswitolo ku ya 
xava matsavu ya xilalelo.

Manana u vekile xipinichi endzeni ka tiroli.

“Xipinichi xi kahle eka rihanyo ra hina,” 
a vula.

“Manana, mina a ndzi ma tsakeli matsavu,” 
ku vula Tsakani.

Kutani manana a teka na magavele.

“Hi ta lalela hi magavele,” a vula.

“Manana, mina a ndzi ma tsakeli matsavu,” 
ku vula Tsakani.



5

“Tsutsuma u ya teka tinyala, Tsakani,” ku 
vula manana. “Tinyala ti kahle eka rihanyo ra 
hina.”

“Manana, mina a ndzi ma tsakeli matsavu,” 
ku vula Tsakani.

Manana u vekile tinyawa ta rihlaza endzeni 
ka tiroli.

“Hi ta lalela hi tinyawa ta rihlaza,” a vula.

“Manana, mina a ndzi ma tsakeli matsavu,” 
ku vula Tsakani.

Kutani manana a teka na matamatisi.

“Matamatisi ya kahle eka rihanyo ra hina,” 
a vula.

“Manana, mina a ndzi ma tsakeli matsavu,” 
ku vula Tsakani.

“Tsutsuma u ya teka mazambhana, 
Tsakani,” ku vula manana. “Hi ta lalela hi 
mazambhana.”

“Manana, mina a ndzi ma tsakeli matsavu!” 
ku vula Tsakani a nyangatsekile.

Ekaya, manana u hlantswile matsavu. U ma 
vatlile na ku ma tsemelela.

Kutani u cherile matsavu ku katsa na mati 
endzeni ka poto.

Manana u swekile matsavu na nyama. 
U engeterile munyu na pepere na timitsu swi 
tsanana endzeni ka poto.

Kutani manana u swekile poto lerikulu ra 
vuswa.

Matsavu na nyama a swi ri na risema ra 
kahle!

Madyambu yalawo, Tsakani u dyile tipuleti 
timbirhi ta matsavu na nyama a tsakile.

“A ndzi tsakeli matsavu, kambe ndzi tsakela 
nyama yo swekiwa na matsavu!” ku vula 
Tsakani.

Manana u lo hleka a ri yexe.


